
Șəhidlərimiz torpağa tapșırıldı

Kürün sahilində bir kənd var, Hunanlar kəndi.Tovuzun bu kəndi martın 5-də 
aldığı xəbərdən sarsılıb. Azərbaycan ordusunun hərbi qulluqçusu, bu kənddə 
dünyaya göz açmış 20 yaşlı Eşqin Cəmil oğlu Hüseynov həmin gün səhər 
saatlarında qeyri-qanuni erməni birləşmələrinin Azərbaycanın Qarabağ 
iqtisadi rayonu ərazisindəki Xankəndi–Xəlfəli–Turşsu torpaq yolunda törətdiyi 
təxribat nəticəsində şəhid olub.

...Vaxtilə özü də hərbçi olan, bir neçə 
il qabaq pensiyaya çıxan Cəmil kişinin 
evinə gəlib başsağlığı və təsəlli verən 
həmkəndlilərinin ardı-arası kəsilmir.  

Cəmil Hüseynov ömür-gün yoldaşı 
Elnarə Bayramova ilə xoşbəxt bir ailə 
qurmuş, iki oğul, bir qız tərbiyə edərək 
böyüdüb boya-başa çatdırmışdılar. Oğ-
lanların hər ikisi atalarının yolu ilə ge-
dərək hərbçi olmağa qərar vermişdilər.
Böyük qardaş Elçin Bayramov hazırda 
Naxçıvanda hərbçidir. Eşqin də hərbi 
qulluqçu idi. Lakin...

Natiq Qasımov, şəhidin qonşusu: – 
Necə gözəl bir Azərbaycan oğlu şəhid 
oldu! Hələ də özümə gələ bilməmişəm. 
Cəmil kişinin ailəsinə kənddə hamı xü-
susi hörmət və izzətlə yanaşır. Çünki elə 
bir övladlar böyüdüb ki, ən xoş sözlərə 
layiqdirlər. Aqşin o qədər tərbiyəli, bö-
yüyün-kiçiyin yerini bilən bir oğul idi ki, 
deməyə söz tapmıram, həyəcanlanıram. 
Hamıya əl tutmağa çalışırdı, tay-tuşla-
rından seçilirdi...

Erməni vəhşiliyi, erməni təxribatı nə-
ticəsində daha bir övladımız şəhid oldu. 
Öz-özümə düşünürəm: bu vəhşiliyin, bu 
təxribatların sonu olacaq, ya yox?! Belə 
baxıram ki, onlar sülh razılaşmasına get-
mək istəmirlər, qan tökməyə meyillidirlər. 
Amma nahaq. Azərbaycan Ordusu hər 
an onları yerlərində otuzdurmağa qa-
dirdir. Lazım gəlsə, Ermənistana qədər 
qovub çıxaracağıq. Onsuz da həmin tor-
paqlar da bizim əzəli ərazilərimiz olub.

Sakit Məmmədov, Hunanlar kəndinin 
icra nümayəndəsi: – Eşqin kəndimizin 
İkinci Qarabağ müharibəsinin ilk şəhidi-
dir. Hunanlar Birinci Qarabağ müharibə-
sində 5 şəhid verib. Adam inana bilmir ki, 
Eşqinin adı artıq şəhidlər sırasındadır. 

Atası Cəmil Hüseynov oğullarını həmişə 
ön cəbhədə görmək arzusunda olub və 
ona görə də hər ikisi hərbçi peşəsini se-
çib. Özü də hərbçi olub. Pensiyaya çıx-
sa da hərbçi paltarını heç vaxt əynindən 
çıxarmayıb. Həmişə deyir ki, Qarabağı 
geri qaytarsaq da müharibə erməni qul-
durlarının ucbatından davam edir. Gərək 
biz onları birdəfəlik susduraq. Zəhmət-
keş adamdır. Mal-qara, qoyun- quzu 
saxlayır, halal zəhməti hər şeydən üstün 
tutur.

…Dünən Hunanlar kənd qəbiristanlı-
ğında böyük izdiham var idi. Təkcə kənd 
camaatı deyil, Tovuzun hər yerindən, 
respublikamızın müxtəlif guşələrindən 
gələnlər şəhidi son mənzilə yola salırdı-
lar.

Dəfn mərasimində Tovuz Rayon 
İcra Hakimiyyətinin, Müdafiə nazirliyinin 
rəhbər işçiləri, hərbçilər, qazilər, şəhid 
ailələrinin üzvləri, rayon ictimaiyyətinin 
nümayəndələri, müharibə veteranları  iş-
tirak edirdilər.

Burada çıxış edənlər dönə-dönə 
qeyd etdilər ki, şəhid Eşqin Hüseynovun 
qanı yerdə qalmayacaq. Onsuz da bu 
təxribatı törədənlərə layiqli cavab veri-
lib və bundan sonra da Azərbaycan or-
dusunun nəyə qadir olduğunu bir daha 
görəcəklər.

Mərasim zamanı belə bir fikir dönə-
dönə vurğulandı ki, Ali Baş Komandan 
cənab İlham Əliyevin rəhbərliyi altında 
düşmən üzərində cəmi 44 gün ərzində 
qazanılan Qələbə Xalq–Prezident birliyi-
nin əbədi, sarsılmaz olduğunu bir daha 
sübut edib, dünyaya göstərib. Əgər er-
məni təxribatları yenə davam edəcəksə, 
düşmən yenidən layiqli cavabını alacaq-
dır.

***
Xəbər verildiyi ki, martın 5-də səhər saatlarında qeyri-qanuni erməni 
birləşmələrinin Qarabağda törətdikləri hərbi təxribat nəticəsində Azərbaycan 
Ordusunun hərbi qulluqçusu Əlibəyli Şəhriyar Ramiz oğlu da şəhid olmuşdur.

Dünən Bakı şəhərində şəhid baş 
leytenant Şəhriyar Ramiz oğlu Əlibəyli 
ilə vida mərasimi keçirildi. Şəhidin ailə 
üzvlərinin, yaxınlarının, Müdafiə Nazirliyi 
rəsmiləri və ictimaiyyət nümayəndələri-
nin iştirak etdiyi mərasimdə bildirildi ki, 
Şəhriyar Əlibəyli 1994-cü ildə Qəbələ ra-
yonunun Vəndam qəsəbəsində anadan 
olub. Bakıda  Badamdar qəsəbəsində 
yaşayıb. 2012-ci ildə 236 nömrəli tam 
orta məktəbi bitirib. O, Azərbaycan Ali 
Hərbi Məktəbinin məzunu olub.

Şəhriyar Əlibəyli 2020-ci ildə İkinci 
Qarabağ müharibəsində düşmənə qarşı 
şücaətlə döyüşüb, torpaqlarımızın azad-
lığı uğrunda əlindən gələni əsirgəməyib. 
Prezident İlham Əliyevin müvafiq sərən-
camları ilə “Xocavəndin azad olunma-
sına görə”, “Şuşanın azad edilməsinə 
görə” və “Vətən müharibəsi iştirakçısı” 
medalları ilə təltif olunub. Ailənin tək öv-
ladı idi, subay idi. 

Vida mərasimindən sonra Ş.Əlibəyli-
nin nəşi II Şəhidlər xiyabanında torpağa 
tapşırıldı.

Mərasimdə erməni tərəfinin sülh pro-
sesinə əngəl törədən təxribatçı əməlləri 
kəskin pislənildi. 

Dəfn mərasimində Müdafiə Nazir-
liyinin rəsmiləri, Yasamal Rayon İcra 
Hakimiyyətinin rəhbərliyi, şəhidin döyüş 
yoldaşları və yaxınları iştirak ediblər. 
Mərasimdə hərbi orkestrin ifasında Döv-
lət Himni səslənib, yaylım atəşi açılıb. 
Mərasimdə “Şəhidlər ölməz, Vətən bö-
lünməz!” şüarı səsləndirilib. Şəhid Şəhri-
yar Əlibəylinin məzarı üzərinə əklil qoyu-
lub, güllər düzülüb. 

Allah şəhidlərimizə rəhmət eləsin!

Hamlet QASIMOV, 
Rizvan FİKRƏTOĞLU,

“Xalq qəzeti”
Tovuz–Bakı

“Özbəkistan Heydər Əliyevi  
həmișə xatırlayır”

Özbəkistandakı Heydər Əliyev adına Azərbaycan Mədəniyyət Mərkəzində  
(AMM) Özbəkistan “Soqdiana” Xalq Çalğı Alətləri Kamera Orkestrinin iştirakı 
ilə ulu öndərin 100 illik yubileyinə həsr edilmiş Azərbaycan bəstəkarlarının 
əsərlərindən ibarət “Dostluq konserti” təşkil olunub.

AMM-nin direktoru Samir Abbasov 
Azərbaycan xalqının ümummilli lideri 
Heydər Əliyev şəxsiyyətinin Özbəkis-
tanda da çox sevildiyini və onun irsinin 
geniş öyrənildiyini qeyd edib. 

Özbəkistan Mədəniyyət və turizm 
nazirinin müşaviri Şavkat Ortikov xalq-
larımız, dövlətlərimiz arasında tarixi 

dostluq və qardaşlıq əlaqələri barə-
də danışıb, 2019-cu ildə Özbəkistan 
Prezidenti Şavkat Mirziyoyev Bakıda 
Prezident İlham Əliyevlə görüşündə 
onun fikirlərindən sitat gətirib. “Özbək-
lər Azərbaycan xalqının böyük oğlu  
Heydər Əliyevlə həmişə fəxr edib. Öz-
bəkistanda insanlar Heydər Əliyevi hə-

mişə xatırlayır, onu hörmətlə yad edir-
lər”. 

“Özbəkistan–Azərbaycan” Dostluq 
Cəmiyyətinin icraçı katibi professor Er-
kin Nuriddinov iki xalq arasında mövcud 
dostluq, qardaşlıq əlaqələri haqqında 

danışıb, belə tədbirlər və konsertlərinin 
təşkili hər iki xalqı daha da yaxınlaşdır-
dığını vurğulayıb. 

Özbəkistanın Əməkdar artisti, pro-
fessor Firuzə Abdurahimovanın rəhbər-
lik etdiyi “Soqdiana” Xalq Çalğı Alətləri 
Kamera Orkestrinin ifasında Üzeyir Ha-
cıbəylinin, Emin Sabitoğlunun, Ələkbər 
Tağıyevin əsərləri səsləndirilib.

Qulu KƏNGƏRLİ 
Daşkənd

Tarix yaradan şəxsiyyət
Qaradağ rayonunun ərazisində fəaliyyət göstərən Cəbrayıl rayonu Dirili Qurbani 
adına Soltanlı kənd tam orta məktəbində xalqımızın ümummilli lideri Heydər 
Əliyevin anadan olmasının 100 illiyinə həsr edilmiş “Tarix yaradan şəxsiyyət” 
adlı tədbir keçirilib. 

Tədbirdə çıxış edən məktəbin direk-
toru Aygün Hüseynova ulu öndərimizin 

həyatı və fəaliyyəti haqqında məlumat 
verib.

Milli Məclisin deputatı Ceyhun Məm-
mədov Azərbaycan Respublikası Prezi-
dentinin müvafiq sərəncamı ilə 2023-cü 
ilin “Heydər Əliyev İli” elan edilməsini 
böyük tarixi hadisə adlandıraraq, dahi 
şəxsiyyətin ölkənin inkişafında göstər-
diyi müstəsna xidmətlərinin, parlaq 
və şərəfli həyat yolunun və dövlətçilik 
fəaliyyətinin daha yaxından öyrənilmə-
si üçün bunun böyük fürsət olduğunu 
söyləyib.

Elm və Təhsil Nazirliyinin əməkdaşı 
Rövşən Ağayev qeyd edib ki, Heydər 
Əliyevin həyat və fəaliyyətinin tarixi 
məqamlarını dönə-dönə qələmə almaq, 
insanlara çatdırmaq vətəndaşlıq borcu 
olmaqla yanaşı, həm də indiki və gələ-
cək nəsillər üçün bir nümunədir. 

Nazirliyin digər əməkdaşı Əhliyət 
Adıgözəlov isə Heydər Əliyevin Azər-
baycan təhsilinin himayədarı olduğunu, 
bu sahədə çalışanlara, xüsusən müəl-
limlərə həmişə diqqət və qayğı göstər-
diyini xatırladıb.

Tədbirdə məktəblilər Azərbaycana, 
ümummilli liderimiz Heydər Əliyevə, 
onun Vətən sevgisinə həsr olunmuş şe-
irlər söyləyiblər.

“Xalq qəzeti”

Növbəti “Bizim həyət” və  
“Yașıl marafon” aksiyası

IDEA İctimai Birliyinin təmirə ehtiyacı 
olan həyətlərin abadlaşdırılmasına 
yönəlmiş "Bizim həyət" layihəsi 
çərçivəsində yenilənən növbəti 
həyət martın 6-da sakinlərin 
istifadəsinə verilib. Heydər Əliyev 
Fondunun vitse-prezidenti, IDEA 
İctimai Birliyinin təsisçisi və rəhbəri 
Leyla Əliyeva həyətin açılışında və 
tədbir çərçivəsində keçirilən kütləvi 
ağacəkmə aksiyasında iştirak edib.

Yenilənmiş həyət Suraxanı rayonu, 
Qaraçuxur qəsəbəsi, Yeni Günəşli, “Q” 
massivi, Süleyman Əhmədov küçəsin-
də 1200 sakinin yaşadığı 21, 22, 23, 24, 
25, 26, 27 nömrəli çoxmərtəbəli binaları 
əhatə edir.

“Abadlaşdırılan növbəti həyətdə 
müxtəlif idman qurğuları, uşaq mey-
dançaları salınıb. Eyni zamanda, əra-
zidə 7 söhbətgah, çoxsaylı oturacaqlar, 
tullantılar üçün qutular, quş yuvaları və 

pişik evləri quraşdırılıb. Sakinlərin istək 
və maraqları nəzərə alınaraq, həyətdə 
yeni işıqlandırma dirəkləri, müşahidə 
kameraları quraşdırılıb, binaların fasad 
və blokları tam təmir olunub, asfalt və 
dam örtüyü yenilənib, elektrik sistemi 

yenidən qurulub.
Həyətin ərazisindəki mövcud yaşıl-

lıqların bərpası ilə yanaşı, 1300 ədəd 
müxtəlif cinsli ağaclar əkilib, 3 min kvad-
ratmetr ərazidə yaşıllıq zolağı salınıb. 

***
Həmin gün Heydər Əliyev Fon-

dunun vitse-prezidenti, IDEA İcti-
mai Birliyinin təsisçisi və rəhbəri 
Leyla Əliyevanın iştirakı ilə Bakıda 
“Ümumrespublika Yaşıllaşdırma Ma-
rafonu”nun  (“Yaşıl Marafon”) 2023-
cü il yaz mövsümü üzrə ilk ağacəkmə 
aksiyası keçirilib.

Aksiya zamanı Bakının Xətai rayo-
nunda yerləşən “Gənclik” parkında Ya-
poniya dövləti tərəfindən Azərbaycana 
hədiyyə edilmiş sakura ağaclarından 
ibarət bağ salınıb. Könüllülərin iştirakı 
ilə parkda qurumuş ağacların əvəzinə 
Abşeron yarımadasının torpaq-iqlim şə-
raitinə uyğun yeni şam ağacları əkilib.

Ölkəmizdə yaşıllıqların mühafizəsi 
və artırılması səylərini bundan sonra da 
davam etdirmək niyyətində olan IDEA 
İctimai Birliyi öz tərəfdaşları ilə birgə 
ictimaiyyəti planetimizin mühafizəsi ilə 
bağlı mübarizədə, ətraf mühit naminə 
görülən tədbirlərdə fəal iştirak etməyə 
çağırır. 

